PROTOCOLO DE PREVENCION E ACTUACION FRONTE AO ACOSO SEXUALE O ACOSO
POR RAZON DE SEXO, ORIENTACION SEXUAL E IDENTIDADE DE XENERO DA
UNIVERSIDADE DE SANTIAGO DE COMPOSTELA

(Aprobado polo Consello de Goberno na sesion ordinaria de 29 de xullo de 2016 e modificado
polo mesmo 6rgano na sesion ordinaria do 27 de outubro de 2016)

PREAMBULO
I

A dignidade, a igualdade de trato e oportunidades entre mulleres e homes e a non
discriminacidon por razén de sexo son principios esenciais e dereitos fundamentais das
sociedades democradticas, recofiecidos nos principais textos internacionais sobre dereitos
humanos, entre os que destaca a Convencion sobre a eliminacién de todas as formas de
discriminacion contra a muller, aprobada pola Asemblea Xeral de Naciéns Unidas en decembro
de 1979.

A promocion da igualdade efectiva entre homes e mulleres incliese tamén entre as
misions esenciais da Unidn Europea (artigos 2, 3.2, 13 e 141 do Tratado Constitutivo; artigo
23 da Carta de Dereitos Fundamentais), que ten desenvolvido unha extensa normativa en
materia de igualdade de oportunidades e de trato no emprego, na ocupacién e no acceso aos
bens e servizos, con proscriciéon de calquera forma de discriminacidn, directa ou indirecta,
sobre as mulleres.

No ambito interno, a Constitucidn de 1978 proclama no artigo 14 a igualdade de todas
as persoas ante a lei, sen que poida prevalecer discriminacion ningunha por razén de
nacemento, raza, sexo, relixidn, opinidn ou calquera outra circunstancia persoal ou social (artigo
14), ao tempo que dirixe aos poderes publicos un dobre mandato: promover as condiciéns
para que a igualdade do individuo e dos grupos en que se integra sexan reais e efectivas,
e remover os obstaculos que impidan ou dificulten a sua plenitude (artigo 9.2).

En cumprimento do mandato constitucional, a Lei Organica 3/2007, do 22 de marzo, para a
igualdade efectiva de mulleres e homes, veu establecer o marco normativo basico destinado
a previr e proscribir calquera forma de discriminacién por razén de sexo, tanto no ambito
publico como privado. En particular, a lei define o acoso sexual e o acoso por razén de sexo como
actos discriminatorios e establece medidas especificas orientadas a sua erradicacién nas
relacions sociais, laborais, e no d@mbito da actuacién das administracions publicas, medidas
posteriormente desenvolvidas no Estatuto dos Traballadores, na Lei do estatuto basico do
empregado publico e, no eido estritamente universitario, na Lei organica de universidades e
no Estatuto do estudante universitario.

En Galicia, o marco normativo para a igualdade anticipase mesmo & lexislacion estatal,
coa aprobacion no ano 2004 da Lei para a igualdade de mulleres e homes, que desefia unha
politica de actuacién integral na eliminacion de calquera forma de discriminacién na escola,
na universidade, nos medios de comunicacién, no medio rural, no dmbito laboral e no
emprego publico. A lei prevé a elaboracién de declaracions de principios e protocolos de

actuacion en materia de acoso sexual e de acoso por razén de sexo, retomados despois pola
Lei do traballo en igualdade das mulleres de Galicia de 2007 e a Lei de emprego publico de
Galicia de 2015, refundidas no Decreto lexislativo 2/2015, do 12 de febreiro, polo que se aproba
o texto refundido das disposicion legais da Comunidade Auténoma de Galicia en materia de
igualdade.

A Universidade de Santiago de Compostela é unha institucién publica, que asume e
desenvolve as suas funciéns como servizo esencial 4 comunidade mediante o estudo, a
docencia, a investigacion e a transferencia do cofiecemento. Para o cumprimento das suas
tarefas, tal e como se recolle nos seus Estatutos, a Universidade organizase de maneira
democratica, leva a cabo unha decidida defensa da igualdade entre mulleres e homes e asume
os principios de liberdade, igualdade, xustiza, pluralismo e compromiso ético como inspiradores
da vida universitaria.

Na creacién dun espazo 6ptimo de desenvolvemento do estudo e da creacidn cientifica e
humanistica, resulta capital a erradicacion de calquera comportamento atentatorio contra
a dignidade da persoa, en particular as condutas de indole sexual e discriminatorias por razén
de sexo que tratan de degradala, erosionando asi o principio de igualdade. A gravidade
destas condutas e a constatacidon da sua persistencia impofien 4 Universidade o deber de
desenvolver unha serie de medidas que tefian como obxecto, tanto a sua prevencidén a
través de campafias de formacién, informacién e sensibilizacién, como, no seu caso, de
actuacion ante a sua realizacion.

A ambos obxectivos responde este protocolo, que inclie nas suas actuaciéns a todas
as persoas que integran a comunidade universitaria, titulares do dereito 4 igualdade e ao
pleno respecto da sua dignidade. Neste punto sepadrase do Protocolo de Prevenciéon e
Resolucion de Procesos de Acoso Psicoldxico nas Relacidns Laborais co que xa conta a
Universidade de Santiago de Compostela. A inclusién do alumnado no presente protocolo
obedece 4 necesidade de dar cobertura a todas as relacidns que se desenvolven no seo da
Universidade, e con ela dase cumprimento ao compromiso asumido no Il Plan estratéxico
de igualdade de oportunidades entre mulleres e homes da Universidade de Santiago de
Compostela (2014-2018), que prevé como obxectivo especifico da area 5 (“acoso e actitudes
sexistas”) a "elaboracion e implantacion dun protocolo de acoso sexual e por razén de sexo
no ambito universitario, que garanta plenamente un espazo de proteccién e seguridade
para calquera persoa da nosa comunidade universitaria”.

O presente protocolo estende o seu ambito de aplicacion a prevencion e & actuacién
fronte a situacidéns de acoso por razon de orientacidon sexual ou identidade de xénero, a fin
de eliminar calquera forma de discriminacion derivada dunha condicién persoal vinculada ao
binomio sexo-xénero e baseada na vontade e a liberdade individual.

A Universidade de Santiago de Compostela asume deste modo o mandato contido en
diversos instrumentos internacionais (Principios de Yogyakarta sobre a aplicacion da
lexislacién internacional de dereitos humanos en relacién coa orientacion sexual e a identidade

de xénero; artigo 21 da Carta de Dereitos Fundamentais da Unidn Europea) e reflectido na Lei
2/2014, de 14 de abril, pola igualdade de trato e a non discriminacion de lesbianas, gays,
transexuais, bisexuais e intersexuais en Galicia.

A substantividade desta causa de discriminacidn esixe unha resposta especifica que impida
a realizacién de actos de coaccién que desprezan a libre vontade da persoa e atentan contra
a sua dignidade, a sua integridade fisica e moral e o libre desenvolvemento da sua
personalidade, creando unha contorna hostil contraria aos principios e valores que a
Universidade debe preservar.

CAPITULO 1. OBXECTIVOS, PRINCIPIOS DE ACTUACION, AMBITO DE APLICACION E ORGANOS
COMPETENTES

Clausula primeira: Obxectivos
Son obxectivos do presente protocolo:

1. A informacién, formacién e sensibilizacién de toda a comunidade universitaria en materia
de acoso sexual, acoso por razén de sexo, orientacion sexual e identidade de xénero.

2. O establecemento dun procedemento axil e eficaz que permita actuar, con todas as
garantias, en caso de que se produza unha situacidn de acoso sexual, por razéon de sexo,
orientacion sexual ou identidade de xénero.

Clausula segunda: Principios de actuacion

Para a prevencion e actuacidn ante situaciéns de acoso sexual, acoso por razén de sexo,
de orientacion sexual e identidade de xénero, establécense os seguintes principios xerais de
actuacion:

1) A USC comprométese a respectar e facer respectar a dignidade, a intimidade, a
integridade fisica e moral e a igualdade de todas as persoas e proclama o seu compromiso de
“tolerancia cero” coas condutas de acoso, especialmente as de acoso sexual, acoso por razén
de sexo, orientacion sexual e identidade de xénero.

2) A USC asume o compromiso de realizar accidéns de prevencidn e, no seu caso, de actuacién
inmediata para a solucién e erradicacién de calquera tipo de conduta que supofia acoso sexual,
acoso por razon de sexo, orientacidon sexual e identidade de xénero no ambito da sua
competencia.

3) A USC realizara acciéns de informacion e instrucion dirixidas a toda a comunidade
universitaria na materia indicada, con indicacién clara do deber de respectar a dignidade das
persoas e o seu dereito a intimidade.

4) A USC actuara coa maxima dilixencia ante o cofiecemento dun suposto caso de acoso,
garantindo o segredo de todas as actuacions realizadas no correspondente protocolo de
actuacion.



Clausula terceira: Conceptos
Para os efectos deste protocolo enténdese por:

a) Acoso sexual: Todo comportamento verbal, non verbal ou fisico, non desexado
de indole sexual, realizado co propdsito ou efecto de atentar contra a dignidade dunha
persoa, en particular cando se crea un entorno intimidatorio, hostil, degradante, humillante
ou ofensivo.

b) Acoso por razén de sexo: Todo comportamento non desexado realizado en funcién
do sexo dunha persoa, co propdsito ou o efecto de atentar contra a sUa dignidade e de
crear un entorno intimidatorio, hostil, degradante, humillante ou ofensivo.

c) Acoso por razon de orientacién sexual e identidade de xénero: Todo
comportamento que, en funcidn da orientacion sexual ou identidade de xénero dunha persoa,
persiga atentar contra a sua dignidade e/ou crear un espazo intimidatorio, hostil,
degradante, humillante, ofensivo ou segregador.

Clausula cuarta: Ambito subxectivo
1. Estan comprendidos no dmbito subxectivo de aplicacion deste Protocolo:

a) O persoal docente e investigador, segundo a definicidn establecida no artigo 12 dos Estatutos
da Universidade.

b) O persoal investigador en formacion, segundo a definiciéon establecida no artigo 31 dos
Estatutos da Universidade.

c) O alumnado, segundo a definicidn establecida no artigo 32 dos Estatutos da Universidade.

d) O persoal de administracion e servizos, segundo a definicion establecida no artigo 36 dos
Estatutos da Universidade.

e) O persoal contratado para o desenvolvemento de actividades de investigaciéon cientifica ou
técnica.

2. Tamén estaran comprendidas no dmbito subxectivo de aplicacién deste protocolo as persoas
que desenvolvan o seu traballo no dmbito da Universidade de Santiago de Compostela,
ainda que tefian a consideracion de traballadoras ou traballadores por conta propia ou allea
doutra empresa ou entidade coa que a Universidade tefia unha relacidon xuridica mercantil
ou afin, e perante a duracion de dita relacidon. Excliense do ambito de aplicacién deste
protocolo as situaciéns de acoso sexual, acoso por razdon de sexo, orientacion sexual e
identidade de xénero cando tanto a parte denunciada como a vitima formen parte dos
colectivos indicados neste punto, sen prexuizo da posible posta en cofiecemento da situacién
denunciada as empresas ou entidades empregadoras deste persoal.



Clausula quinta: Ambito territorial

O presente protocolo sera de aplicaciéon cando as condutas descritas na clausula terceira tefian
lugar en calquera centro da USC ou nun espazo fisico ou virtual inscrito no seu ambito
organizativo e funcional.

Clausula sexta: Organos competentes

1. A Universidade de Santiago de Compostela, a través da Oficina de Igualdade de Xénero,
promovera o desenvolvemento de acciéns formativas e informativas encamifiadas 34
prevencién das condutas contempladas no presente protocolo, sen prexuizo das funciéns
gue puidesen corresponder neste ambito a outras unidades, drganos e servizos.

2. A instrucién do procedemento de actuacion previsto no Capitulo Il deste protocolo
corresponde 4 Comision de atencién &s situaciéns de acoso sexual, acoso por razén de sexo,
orientacion sexual e identidade de xénero (en adiante, Comision), composta por cinco
membros, designados polo Consello de Goberno a proposta do reitor ou reitora.

As persoas designadas deberan ter cofiecementos en materia de acoso sexual, acoso por razén
de sexo, de orientacién sexual e identidade de xénero, e pertencerdn preferentemente as areas
de prevencion de riscos, educacion, psicoloxia, medicina e dereito.

A composicién da Comision garantird a presenza de persoas pertencentes aos sectores do PDI
e do PAS. Cando nun procedemento algunha das partes (denunciante ou persoa denunciada)
sexan estudantes, engadiranse a Comision dulas persoas pertencentes ao sector do alumnado,
designadas polo Consello de Goberno a proposta do reitor ou reitora.

3. Os membros da Comisidn seran designados por un periodo de catro anos e renovaranse
parcialmente cada dous. Para tales efectos, dous dos membros seran substituidos cando se
cumpran dous anos desde a constitucion da Comisidn.

4. A Comision elixird de entre os seus membros a Presidencia e a Secretaria do 6rgano. A suas
decisidns sera adoptadas polo voto maioritario dos seus membros.

5. A Comisidén podera contar cun maximo de dous asesores ou asesoras, que actuaran con voz
pero sen voto.

Clausula sétima: Seguimento e revision do protocolo

A Oficina de lgualdade de Xénero realizard o labor de seguimento da aplicacién do presente
protocolo, a fin de analizar a sua eficacia na prevencién e actuacion ante as situacidéns de
acoso que contempla. Asemade, poderd realizar propostas de modificacién da norma, se
detectase insuficiencias nela para atender ditas situacions.



CAPITULO Il. MEDIDAS DE PREVENCION DAS SITUACIONS DE ACOSO SEXUAL, DE ACOSO
POR RAZON DE SEXO, DE ORIENTACION SEXUAL E DE IDENTIDADE DE XENERO

Clausula oitava: medidas de informacion e difusion

1. A comunidade universitaria debe ser informada da existencia deste protocolo e do seu
contido. A USC elaborara un plan de comunicacién especifico que garanta a sua difusidn e que
inclia a sua publicacién na paxina web da Universidade, da Oficina de Igualdade de Xénero,
dos dérganos de representacion sindical e de cada un dos servizos, centros e facultades que a
integran.

2. O presente protocolo darase a cofiecer as empresas colaboradoras, subministradoras
e as que traballen nas instalaciéns da Universidade.

Clausula novena: medidas de formacion e sensibilizacion

1. Co obxecto de formar, concienciar e sensibilizar os membros da comunidade
universitaria, a USC desenvolvera campafias de sensibilizacién e programas formativos en
materia de igualdade, xénero, diversidade afectivo-sexual, non discriminacién e de prevencién
e actuacion ante o acoso sexual, por razén de sexo, de orientacidén sexual e de identidade de
xénero.

2. Estes programas incluirdn a posta en marcha de cursos especificos no marco do
Programa de Formacidon e Innovacién Docente para o PDI, do Programa de Acciéns
Formativas para o PAS e dos Cursos de Formacién promovidos polo Servizo de Participacion
e Integracion Universitaria para o alumnado, no seu caso co correspondente recofiecemento
académico de créditos ECTS ao abeiro do artigo 12.8 do Real Decreto 1393/2007, de 29 de
outubro, polo que se establece a ordenacién das ensinanzas universitarias oficiais.

3. A accidon formativa dirixirase especialmente ao persoal con responsabilidades
directivas e organizativas de equipos e centros, a representacion dos traballadores e
traballadoras e alumnado, asi como a todas as persoas con responsabilidades directas ou
indirectas na implementacion do presente protocolo.

Clausula décima: outras medidas de prevencion

1. Con caracter adicional, a USC adoptara medidas dirixidas a avaliar e analizar a
existencia de posibles casos de acoso e a detectar os factores que poden favorecer tales
situacions.

2. Incliense como medidas de prevencion a consideracién das situaciéns e condutas
obxecto deste protocolo nas avaliacidns sobre o clima laboral, e nas enquisas sobre problemas,
conflitos ou riscos psicosociais, que poderan complementarse con avaliaciéns especificas de
saude fisica e psicoldxica, entrevistas persoais e calquera outra medida destinada &
identificacion preventiva deste tipo de situacidns ou comportamentos. No desenvolvemento
destas medidas colaborardn o Servizo de Vixilancia da Saude e o Servizo de Prevencién de
Riscos da USC.

3. A Universidade de Santiago de Compostela incluirda nos pregos de clausulas
administrativas particulares como criterio de valoracion dos contratos que as empresas

licitadoras conten cun protocolo ou con medidas de actuacién concretas fronte a situacions
de acoso sexual, acoso por razén de sexo, orientacién sexual e identidade de xénero.

CAPITULO Ill. PROCEDEMENTO DE ACTUACION EN CASO DE DENUNCIA

Clausula undécima: Principios e garantias do procedemento

O presente Protocolo é informado polos principios seguintes:

a) Confidencialidade. Toda persoa con competencias nas distintas fases do
procedemento contemplado neste Protocolo, asi como a que participe ou tefia acceso a el, esta
obrigada a gardar segredo e, a quen lle corresponda, a custodiar e protexer os expedientes
tramitados. O incumprimento desta obriga supora incorrer nunha infraccién administrativa
ou nun ilicito penal.

b) Respecto & dignidade, intimidade, honor e demais dereitos fundamentais e
ordinarios das partes. Toda persoa con competencias nas distintas fases deste Protocolo, asi
como a que participe ou tefa acceso a el, estd obrigada a actuar coa debida sensibilidade e
a respectar os dereitos das partes.

c) Imparcialidade e contradicion. Debe garantirse unha audiencia imparcial e un
tratamento xusto para todas as persoas afectadas, de modo que se preserve a tutela xudicial
efectiva e os dereitos de defensa das partes.

d) Dilixencia, celeridade e boa fe. Sen prexuizo da obriga de desenvolver unha
investigacion seria e rigorosa, as persoas que instrian este Protocolo estdn obrigadas a actuar
coa maxima dilixencia e celeridade e consonte os ditados da boa fe, evitando dilacidns
innecesarias.

e) Voluntariedade. O recurso ao presente Protocolo é voluntario. O arquivo das
actuacions realizadas ao amparo do mesmo terd lugar no momento en que a Universidade tefia
coflecemento de que a vitima optou polo exercicio da via xurisdicional

f) Seguridade xuridica. Os érganos competentes para cofiecer, tramitar e resolver as
denuncias por acoso sexual, acoso por razén de sexo, orientacién sexual ou identidade de
xénero e as diferentes fases que conforman o procedemento de actuacidon seran as
expresamente establecidas neste protocolo.

g) Garantia de indemnidade. A Universidade de Santiago de Compostela asegurara
o respecto aos dereitos de todas as persoas que participen na aplicacion deste protocolo e
garantird a indemnidade das vitimas, prohibindo calquera trato adverso ou efecto negativo
derivado da presentacién dunha queixa, demanda ou recurso, destinados a impedir ou mitigar
o acoso sexual, acoso por razdn de sexo, orientacidn sexual ou identidade de xénero.

Clausula duodécima: Presentacion da denuncia



1. O procedemento promdvese coa presentacion de denuncia dirixida 8 Oficina de Igualdade
de Xénero. A denuncia deberd realizarse por escrito e conterd unha descricién dos feitos
denunciados, coa identificacién da persoa denunciante e da denunciada. Serd presentada
por rexistro, a través da Sede Electrénica da USC ou por calquera dos medios previstos
na lexislacién reguladora do procedemento administrativo, no seu caso en sobre pechado
gue garanta a intimidade das persoas afectadas.
2. A denuncia podera ser interposta:
a) pola persoa afectada ou por persoa que a represente, suposto en que
deberda ir acompanada do outorgamento de apoderamento para a
actuacion nos procedementos contemplados neste Protocolo
b) por terceira persoa distinta da vitima, que non tera a condicidn de parte
no procedemento.
3. A Oficina de Igualdade de Xénero gardara copia do escrito de denuncia e enviara xunto 3
documentacién que acompafie a presidencia da Comisidn, nun prazo de tres dias hdbiles dende
a sUa recepcion.

4. A Oficina de Igualdade de Xénero estara asistida en todo o procedemento polo Servizo de
Prevencién de Riscos e pola Secretaria Xeral.

Clausula décimo terceira: Admision ou inadmision da denuncia

1.-Unha vez recibida a denuncia presentada pola vitima, a Presidencia da Comisidn procedera a
convocar os seus membros a fin de valorar os feitos denunciados e de acordar, nun prazo
maximo de sete dias que se contan dende tal recepcion, se procede ou non a sda admisidn a
tramite.

No suposto que a denuncia fose presentada por terceira persoa, con cardcter previo a
convocatoria da comisién, a Presidencia deberd facer chegar a vitima, coa debida
confidencialidade da identidade da persoa denunciante, o contido da denuncia para a sua
ratificacidn. De non obter a ratificacion procederase ao arquivo da denuncia comunicandollelo &
vitima, coa indicacién de que o arquivo non impide que persoalmente poida formular a sua
denuncia nos termos que considere, e a terceira persoa denunciante,

2.- A inadmisidon da denuncia procederd sempre que a Comisidn aprecie que as condutas
descritas ou as persoas implicadas non se inclien no dmbito obxectivo ou subxectivo de
aplicacidn deste protocolo.

O acordo de inadmisién debera ser motivado e comunicado por escrito a persoa que consta como
vitima na denuncia ou a persoa representante, de tela designada, nos dous dias habiles seguintes
a sta adopcién.

3.-0 acordo de admisidon a tramite da denuncia e de iniciacién da instrucidn deberd ser
comunicado por escrito as partes coa maior brevidade posible, con indicacion dos feitos
denunciados e o sinalamento da data de audiencia dunha e doutra. O acordo sera tamén
comunicado 3 Oficina de Igualdade de Xénero, para o seu coflecemento.



Clausula décimo cuarta: Tramitacion e audiencia

1. Admitida a tramite a denuncia, o reitor ou reitora debera designar, de entre os membros
da Comisién, unha instrutora ou instrutor que se encargard da tramitacién da denuncia nos
termos establecidos na presente cldusula, contando para estes efectos coa asistencia da
secretaria da Comision.

2. A persoa instrutora debera recadar toda a informacidn que estime conveniente e
practicara todas as probas, testificais, documentais, periciais ou doutro tipo, pertinentes para
o esclarecemento dos feitos denunciados. As partes denunciante e denunciada poderan
solicitar a prdctica de calquera proba admitida en dereito, durante todo o procedemento e ata
a data de emisién do informe pola instrutora ou instrutor.

3. En todo caso, a instrucién do procedemento incluird o trdmite de audiencia de cada unha
das partes implicadas, que se realizard de xeito separado a fin de preservar o seu dereito a
intimidade.

4. As partes poderan solicitar a ampliacion do prazo de audiencia cando exista risco de
indefension.

5. A persoa instrutora poderd chamar a prestar declaracién a calquera persoa relacionada
coa denuncia que resulte de interese.

6. Todas as actuacions orientadas a esclarecer os feitos denunciados deberan ser realizadas
coa debida reserva, prudencia e respecto aos dereitos das partes implicadas nos mesmos.

7. Concluido o seu cometido, a instrutora ou instrutor presentara ante a Comision un informe
detallado sobre as actuacidns levadas a cabo e os seus resultados.

Clausula décimo quinta. Conclusion do procedemento

Nun prazo maximo dun mes a contar dende a admisién a tramite da denuncia, que poderia
ampliarse por autorizacién do reitor ou reitora a outro mes mais ante concorrencia de
circunstancias excepcionais, a Comisién elaborara un Informe motivado sobre a situacién
denunciada, declarando o seu parecer sobre a existencia ou inexistencia de acoso. Se a
Comision considerara que non é posible o cumprimento deste prazo, solicitara
motivadamente unha prdérroga ao reitor ou reitora, que podera concedela se a considera
xustificada.

Clausula décimo sexta. Inexistencia de acoso
1. A declaracién de inexistencia de acoso procedera nos seguintes casos:
a) Por non existir proba suficiente da existencia da conduta denunciada.

b) Por non merecer os feitos o cualificativo de acoso sexual ou de acoso por razén
de sexo, orientacidon sexual ou identidade de xénero.

2. A declaracion de inexistencia de acoso, acompanada dunha proposta de arquivo das

actuaciéns, serd remitida ao reitor ou reitora, quen ditard resolucion que, debidamente
notificada as partes, esgotara a via administrativa, agds o recurso potestativo de reposicion.

3. En caso de que a Comisién de Instrucién apreciase a existencia de mala fe na denuncia
ou constatase a achega de datos, probas ou testemufias falsas, podera propofer ao reitor
ou reitora a apertura do correspondente expediente disciplinario, comunicando a decisién as
partes implicadas.

4. No suposto da letra b) da lifia primeira desta cldusula, a Comisidon de Instrucién se o
considera procedente debera proporcionar pautas de actuacién para evitar a consumacién
dun comportamento de acoso. Estas pautas seran remitidas a vicerreitoria con competencias
en materia de PDI, & vicerreitoria con competencias en materia de estudantes ou a Xerencia,
en funcion da condicidn das persoas implicadas no procedemento.

Clausula décimo sétima. Existencia de acoso

1. Cando a Comisidon de Instrucion entenda que existen feitos ou condutas probadas
constitutivas de acoso sexual, por razén de sexo, orientacion sexual ou identidade de xénero,
elaborara un informe declarando a existencia de acoso, do que dara traslado ao reitor ou reitora
e as partes implicadas.

2. Coa maior brevidade posible, o reitor ou reitora tomara a decisidn sobre a posible apertura
de expediente disciplinario ou a remisidon do actuado ao Ministerio Fiscal.

3. No caso de apertura de expediente disciplinario, serd tramitado consonte @ normativa
aplicable en funcién da condicién de estudante, PAS ou PDI da persoa denunciada e, de
apreciarse a comisién da infraccion, rematard coa imposicion por resolucion reitoral da
sancién correspondente de acordo con tal normativa. O instrutor ou instrutora deste expediente
podera ter acceso ao informe detallado instruido durante a actuaciéon da Comision regulado na
cldusula décimo cuarta para que sirva de base das suas actuacions.

4. No caso de remisidon do actuado ao Ministerio Fiscal, estarase as suas decisions e ata o remate
do proceso xudicial non podera tomarse decisién ningunha sobre a apertura dun expediente
disciplinario.

5. Cando a persoa denunciada sexa algunha das incluidas no apartado dous da clausula cuarta,
a Comision propord ao reitor ou reitora a remisiéon do expediente 4 empresa, entidade ou
institucidon da que dependa, a fin de que adopte as medidas procedentes.

Clausula décimo oitava: Medidas cautelares

Dende a recepcién da denuncia, ou dende a ratificacién da denuncia pola vitima no caso de ter
sido presentada por terceiras persoas, a Oficina de Igualdade de Xénero e, no seu caso, a
Comision poderan propofier a adopcion de medidas cautelares en tanto se substancie o
procedemento, se estima que existe un risco grave e inmediato para a integridade fisica ou
psiquica da vitima. Neste caso, remitira de xeito inmediato ao reitor ou reitora o actuado co
fin de que decida ou non a adopcién da medida cautelar.

1. O incidente sobre medidas cautelares sera obxecto de tramitacién preferente e urxente
10



sobre calquera outro asunto, agds os que comprometan o correcto funcionamento dos érganos
colexiados da Universidade.

2. Teran a consideracion de medidas cautelares, entre outras:
a) O traslado temporal de posto de traballo.

b) A modificacién e adaptacién do encargo docente.

Disposicion adicional. Subcomisions ad hoc da Comisién

1. No caso de acumulacién de denuncias por acoso sexual, acoso por razén de sexo, de
orientacion sexual ou de identidade de xénero, a Comisién podera crear subcomisions ad hoc
para unha denuncia ou un conxunto determinado de denuncias, co fin de garantir a celeridade
que debe presidir este tipo de procedementos.

2. As subcomisions ad hoc estaran compostas por tres membros da Comision.

3. As subcomisiéns ad hoc teran a duracion do encargo de tramitacidon de denuncias que lle
fora encomendado pola Comisidn, de xeito que a sda funcién caducard unha vezrematado
aquel.

Disposicion final

O presente Protocolo entrard en vigor ao dia seguinte da sua publicacion na sede
electrénica da Universidade de Santiago de Compostela, logo da sua aprobacion polo Consello
de Goberno.

ANEXO

RELACION EXEMPLIFICATIVA DE COMPORTAMENTOS CONSTITUTIVOS DE ACOSO
SEXUAL E DE ACOSO POR RAZON DE SEXO, DE ORIENTACION SEXUAL E DE IDENTIDADE
DE XENERO

Os comportamentos relacionados deseguido serven para ilustrar a actuacidon das persoas
competentes no ambito deste protocolo, sen a vontade de limitar a sta tipoloxia e o seu
numero:

- Invitaciéns directas ou indirectas da persoa agresora a vitima relativas a posibilidade
de manter con ela relaciéns sexuais.

- O condicionamento da obtencion ou a ameaza de perda dun dereito ou dunha
expectativa de dereito laboral ou académico 4 aceptacidon dunha situacion constitutiva
de acoso sexual.

- Comentarios obscenos ou groseiros relativos ao sexo en xeral ou a persoa da vitima
en particular, especialmente se son reiterados, inoportunos ou criticados previamente
polas persoas as que van dirixidos ou coas que se comparten.

- Observaciéns, opinidons ou bromas suxestivas ou de claro contido sexual feitas coa
intencion ou o efecto de molestar e acosar a vitima.

- Envio de mensaxes con contido sexual ofensivo por calquera medio de comunicacién
a distancia ou a través de redes sociais.

- Colocacidn nos espazos da universidade de debuxos, escritos ou fotografias de contido
sexual.

- Actos fisicos realizados con clara intencion sexual ou de acoso a vitima, especialmente
se esta manifesta un rexeitamento inequivoco a tal tipo de contacto.

- Vixilancia ou observacidn continua e inxustificada sobre a vitima, especialmente se se
estende a lugares privados.

- Persecucién directa ou simulada sobre a vitima coa intencidn de convencela para
o acto sexual, forzala a sua realizacién ou agredila por non aceptar unha proposta en
tal sentido.

- O trato desfavorable ou degradante as mulleres en relacién co embarazo ou o permiso
por maternidade.

- A descualificacion reiterada das mulleres ou o trato ofensivo cara a elas, polo mero
feito de seren mulleres.

- A ridiculizacién das persoas que asumen tarefas tradicionalmente asociadas a outro
Sexo.



O trato desfavorable ou degradante motivado polo goce do permiso de paternidade.

Represalias derivadas da presentacion de reclamacidns ou recursos destinados a facer
valer o principio de igualdade entre mulleres e homes.

Condutas que, en funcidn da orientacidn sexual ou a identidade de xénero dunha
persoa, teflan por obxecto ou efecto a discriminacion de homosexuais, bisexuais e

transexuais.

Comportamentos que contriblen a crear ou reproducir unha percepcidon pexorativa
de calquera orientacidn sexual distinta da heterosexual.

O menosprezo das capacidades, das habilidades e do potencial intelectual, emocional
ou fisico debido & orientacién sexual dunha persoa.

A ridiculizacion do modo de falar, modais e outras formas de expresién de xénero.



